
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ষষ্ঠ অধ্যায় : বৈদ্য ও কায়স্থাদির কথা শ্রীহট্টের ইতিবৃত্ত ১১৭
জানাইয়ার দত্ত বংশ
এই দত্তবংশীয়গণ আপনাদিগকে চক্রদত্ত বংশজ বলিয়া পরিচয় প্রদান করেন। লাখাই ও
সপ্তগ্রামের বিবরণে চক্রদত্ত বংশকথা বিস্তারিত রূপে বর্ণিত হইবে। এস্থলে বলা অপ্রাসঙ্গিক
যে ঘড়ুয়াবাসী কেশবরায় দত্তচৌধুরীর জ্যেষ্ঠপুত্র পৈতৃক বাসস্থানত্যাগ করিয়া বনভাগ আগমন
করেন ও পূৰ্ব্বোক্ত বিশ্বনাথ চৌধুরীর ভগিনীকে বিবাহ করিয়া এই স্থানবাসী হন, তৎপুত্র জয় গোবিন্দ দত্ত, তাহার পুত্রের নাম হরগোবিন্দ; ইহার পৌত্ৰগণ জীবিত আছেন।
পরগণা-রেঙ্গা
পুরকায়স্থ বংশ A.
চতুর্থ অধ্যায়ে রেঙ্গা পরগণার ব্রাহ্মণবংশ বর্ণনে বিশারদবংশের স্থাপয়িতা মহেশ্বর, কেন পরিজন ও বাসস্থান পরিত্যাগ রেঙ্গাবাসী হইয়াছিলেন, তাহা বলা হয় নাই; তাহা বলিতে গেলেই তত্ৰত্য পুরকায়স্থ বংশের উল্লেখ করিতে হয়। রেঙ্গার পুরকায়স্থগণ এক প্রাচীন বংশীয়, তাহারা বলেন যে, তাহাদের আদি পুরুষ অৰ্জ্জুনরাম দাস দক্ষিণারাঢ় হইতে এদেশে আগমন করেন। এ বংশের অনেক কীৰ্ত্তিই আছে, তন্মত্যে “হাট পুরুষোত্তম”—পুরুষোত্তম দাস স্থাপন করিয়াছিলেন ।
মোগল নামে ঢাকা বাসী জনৈক মোসলমানের সহিত ইহার বন্ধুত্ব ছিল, মোগল যখন এদেশ হইতে চলিয়া যান, তখন তাহার নামের স্মৃতিরক্ষার্থ তদীয় অভিপ্রায় মতে তিনি বন্ধুর নামে নিজের স্থাপিত স্বনামীয় রাজারটিকে “মোগলের বাজার" নাম দান করেন । এই কথাটা সামান্য হইলেও কম উদারতার কথা নহে। এই বংশীয় জনৈক ব্যক্তি বিশারদের শিষ্য ছিলেন এবং তিনিই তাহাকে রেঙ্গায় আনিয়া স্থাপন করেন। ইংরেজ আমলের প্রথমে এই বংশের কেহ কেহ পাটওয়ারি নিযুক্ত হন; বৰ্ত্তমান সময়েও অনেক উচ্চ পদস্থ রাজকৰ্ম্মচারী এই বংশের গৌরব রক্ষা করিতেছেন।
যুণ নাম
ইতিপূৰ্ব্বে আমরা যে সকল বংশের বিবরণ উল্লেখ করিয়াছি, রেঙ্গা-বরায়া প্রভৃতি স্থানে তদ্ব্যতীত বহুতর উল্লেখযোগ কায়স্থ বংশীয়ের বাস আছে। আমরা সে সমস্ত বংশ বৃত্তান্ত প্রাপ্ত ইহ নাই। রেঙ্গা-বরায় ইত্যাদি স্থান বাচক যুগ নামে উভয় স্থানে একটা সম্বন্ধের ভাবই সূচীত হয়। পাশাপাশি দুইটা পরগণা বা গ্রামের নামোল্লেখ সাধারণতঃ লোকে একত্র করিয়া থাকে; দাহরণ যথা—খানাকুল কৃষ্ণনগর, জিরাট-বলাগড়, টাকী-শ্রীপুর ইত্যাদি। শ্রীহট্টের যথাসরাইল-বেজোড়া, তরফ-বাণিয়াচঙ্গ, প্রতাপগড়-জফরগড়; এইরূপে ইন্দানগর-মৌরাপুর নামও যুগ্মভাবে কথিত হয় ।
ইহাব নামীয চৌধুরাইর সনন্দ, যথা—“সরকাব শ্রীহট্ট বাজুবনভাগর বর্তমান ও ভবিষ্যৎ কালের চৌধুরীগণ কানুনগোগণ জানিবেন যে পরগণা মজকুরের বামজীবন চৌধুরী ঈশ্বর ইচ্ছায় মৃত্যু হইয়াছে তাহাব পুত্র ভবানী দাস সরবরকার ও সুভানুদ্যায়ী সরকার বটে তজ্জন্য চৌধুরীগিরির উপযুক্ত ভবানী দাস নাম ইস্তক ১১৩৯ বাঙ্গালা অবাধ নিযুক্ত করা গেল। উচিত যে উক্ত ব্যক্তিকে সেই স্থানের উপযুক্ত চৌধুরী জানিয়া তাহার প্রকৃত বাক্য হইতে যে সরকার বাহাদুরের উপকার ও প্রজাগণের উপকার হইতে পারে তাহা হইতে বহির হইবাব না আর তাহার দস্তখত প্রকৃত কাগজে মজুত মাতব্বর জানিয়া নানকার ও খানেবড়ী চিরকাল শত তাহার দখল ছাড়িয়া দিবাএ যদ্বারা সে খাতিরজমা হইয়া এবং দখলকার হইয়া সনত সন্তুষ্ট থাকিবেক এ বিফএ দৃঢ় তাগিদ জানিয়া উপযুক্ত কৰ্ম্মচরণ করবে। ইতি সন ১৫ জলুস ৭ জমাদিউচ্ছনি।"

		 এই পাতা শেষ সম্পাদিত হয়েছে ০২:৩৩টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







